
SESIÓN ORDINARIA DO CONCELLO PLENO 
20¿MARZO¿2003 

APROBACIÓN ACTAS SESIÓNS ANTERIORES 
ACTIVIDADE DE CONTROL DO PLENO 
DAR CONTA DE RESOLUCIÓNS DA ALCALDÍA 
DAR CONTA EXPEDIENTE ADMINISTRATIVO DE MODIFICACIÓN 
DE CREDITO 1/03. 

NOVACIÓN DE CINCO PRÉSTAMOS A LONGO PRAZO. 
EXECUCIÓN DA SENTENCIA RECAÍDA NO RECURSO DE 
CASACIÓN N° 6562/1997. 

APROBACIÓN DEFINITIVA ORDENANZA URBANÍSTICA REFERIDA A FIXACIÓN DE PARÁMETROS URBANÍSTICOS APLICABLES A ZONA DE SERVICIOS URBANOS ESTACIÓN, A PORTELA-CEDEIRA. 
FORA DA ORDE DO DÍA 
MOCION DA CONCELLEIRA DE BENESTAR SOCIAL E XUVENTUDE 
ROGOS E PREGUNTAS 

Na Casa do Concello de Redondela, sendo as vinte horas e trinta minutos 
do día vinte de marzo do ano dous mil tres, baixo a Presidencia do Sr. Alcalde- 
Presidente, D. XAIME REI BARREIRO e a asistencia dos/ as Sres/ as 
Concelleiros/as: D. MANUEL JAVIER NÚÑEZ SALGADO, D. EMILIO GONZÁLEZ IGLESIAS, DONA M5 DEL CARMEN RODRÍGUEZ CUNHA, D. MANUEL IGLESIAS CARRERA , D. CARLOS GONZALEZ FERNÁNDEZ, D. 
JOSÉ GARCÍA MÍGUEZ, D. MÓNICA CARREIRA COUÑAGO, D. MANUEL RAMÓN CONDE ROMERO, D. EMILIO SÁNCHEZ SANTORIO, D. JOSÉ LUÍS ALONSO BASTOS, D. MANUEL PUENTES SAAVEDRA, D. LUÍS MÍGUEZ 
BOULLOSA, D. SALVADOR FERMÍN PINTOS FERNÁNDEZ, D. XOSÉ CARLOS PAZOS DOCAMPO, D. XOSÉ LUÍS GRANDE GRANDE e DONA ROSA COSTAS ESTÉVEZ actuando como Secretaria D. Ana Isabel del Cerro del



Río, Secretaria da Corporación, constitúese o Pleno do Concello, en sesión 
ordinaria, conforme á convocatoria e de acordo coa a Orde do día. 

Non asisten, excusando a súa ausencia DONA AURORA ALONSO 
MONTEAGUDO, D. PABLO REBANAL ALFAYA , D. ALEJANDRO BASTOS 
FERNÁNDEZ e DONA CECILIA PÉREZ ORGE. 

1.- APROBACIÓN ACTAS SESIÓNS ANTERIORES 
Non se formulan observacións, O Pleno do Concello, en votación 

ordinaria e por unanimidade dos seus membros presentes acorda prestar 
aprobación ás actas das sesións de 19 de decembro de 2002 e 17 de febreiro de 
2003. 

Con carácter previo ó tratamento dos demáis asuntos incluídos na orde do 
día pola Alcaldía-presidencia dase lectura a un comunicado asinado 
conxuntamente polos voceiros dos grupos políticos con representación nesta 
Corporación, que se transcribe a continuación: 

"O inicio esta madrugada de accións de Guerra no Iraque por parte de 
E.E. U.U. de América, e o Reino Unido, co apoio do governo español, supón 
unha vulneración moi grave do dereito internacional, e unha actuación en contra 
das decisións do Consello de Seguridade da ONU. 

A gravidade dos feitos que hoxe están a suceder, non se poden amparar 
en ningunha decisión de ningún organismo internacional, xa que contan co 
posicionamento en contra do Consello de Seguridade da ONU, e máis da Unión 
Europea. 

Estas accións militares, que tantas victimas cívis van provocar, teñen como 
fins últimos: 

Consolidar o papel dos USA como xerdarmes mundiais, impondo as súas 
decisións de xeito unilateral e á marxe dos organismos internacionais. 

Utilizar o terrorismo como coartada para segurar-se o control das reservas 
de petróleo, e para a implantación de governos títeres nunha zona de alto valor 
estratéxico. 

Por isto condenamos a intervención militar no Iraque dos governos dos 
E.E. U.U., o Reino Unido e España". 

VOTACIÓN E ACORDO: O Concello Pleno por unanimidade de todos 
os seus membros presentes acorda aprobar o comunicado antes transcrito.

2.- ACTIVIDADE DE CONTROL DO PLENO 
Non se exercitou ningún tipo de actividade de control. 

3.- DAR CONTA DE RESOLUCIÓNS DA ALCALDÍA 
Pola Presidencia dase conta das Resolucións da Alcaldía dende o día 13 de 

febreiro a 13 de marzo de 2003. 

4.- DAR CONTA EXPEDIENTE ADMINISTRATIVO DE MODIFICACIÓN DE CRÉDITO 1/03. 
O Concello pleno quedou enterado do expediente de modificación de 

crédito número 1/ O3 mediante incorporación de remanentes de crédito por 
importe de 1.555.506,30 euros correspondente ó exercicio de 2003. 

5.- NOVACIÓN DE CINCO PRESTAMOS A LONGO PRAZO. 

ANTECEDENTES 

Dictame da Comisión Informativa de Economía, Facenda e 
Desenvolvemento Local, de data 17 de marzo de 2003, que transcrito dí: 

"Vista a Proposta da Alcaldía de data 13 de Marzo de 2003, que transcrita 
dí: 

“Vistos os destinos dos préstamos a longo prazo asinados polo Concello 
de Redondela coas seguintes entidades e contías 

Entidade Contía (€) Data 

Caja de ahorros y monte 
de piedad de Madrid 136.381,44 27.12.96 

Banco Simeón 980.358,37 - 29.07.97 

Caja de ahorros provincial 
de Pontevedra (actualmente 

Caixa Nova) .................... .. 73.519,96 16.09.97 

Caixa Galicia ................... .. 689.454,71 28.09.00 

Banco Santander, Central 
Hispano, S.A ............... .. 650.802,28 21.02.01



Visto o expediente administrativo de modificacion de crédito 1/03 
mediante incorporación de remanentes de crédito por importe de 1.555.506,30 
euros. 

Tendo en conta que varios dos remanentes incorporados fináncianse con 
ingresos afectados procedentes de parte dos cinco préstamos a longo prazo antes 
citados. 

Considerando que varios dos gastos financiados con partes dos préstamos 
citados e incorporados ao orzamento do Concello de Redondela para o ano 2003 
non esta previsto que sexa necesario destinalos ás finalidades previstas. 

Esta Alcaldía proponlle ao Concello Pleno a adopción dos seguintes 
acordos: 

“Primeiros Novar parcialmente o préstamo a longo prazo, de 136.381,44 
euros, asinado o día 27.12.96 coa <Caja de ahorros y monte de piedad de 
Madrid>, destinando 8.237,36 euros a adquisición e expropiación de terreos no 
cimeterio de Maño. 

Segundo.- Novar parcialmente o préstamo a longo prazo 1/97 asinado o 
día 29.07.97 co <Banco Simeón, S.A.>, destinando 3.174,67 euros á <Construcción 
de pasarela peoníl no río Alvedosa entre a alameda e a avenida Ernestina Otero, 
en Redondela>. 

Terceiro.- Novar parcialmente o préstamo a longo prazo 4/ 97 asinado o 
día 16.09.97 coa <Caja de ahorros provincial de Pontevedra> (actualmente 
<Caixa Nova>), destinando 3.507,40 euros á <Construcción de pasarela peonil no 
río Alvedosa entre a alameda e a avenida Ernestina Otero, en Redondela>. 

CIIGIÏO.‘ Novar parcialmente o préstamo a longo prazo 2/00, de 
689.454,71 euros, asinado o día 28.09.00 con <Caixa Galicia>, destinando 
10.847,70 euros ás obras de <Construcción de pasarela peoníl no río Alvedosa 
entre a alameda e a avenida Ernestina Otero, en Redondela>. 

Quinto.- Novar parcialmente o préstamo a longo prazo 3/ 00, de 
650.802,28 euros, asinado o día 21.02.01 co "Banco Santander, Central Hispano, 
S.A.>, destinando 11.402,53 euros á <Adaptación do patio cuberto para aulas do 
conservatorio de música de Redondela>, 1.600,00 euros a adquisición dun 
etilómetro para a policía local, e 600,00 euros á adquisición dunha cámara 
fotográfica para a policía local. 

Sexto.- Variar parcialmente o expediente administrativo de modificación 
de crédito 1/ 03 mediante incorporación de remanentes de crédito; variación que 
conlevaría a variación do importe incorporado nunha partida e a supresión dos 
importes asigandos a outras tres partidas asignando os seus respectivos importes

aos novos gastos correspondente ás novacións indicadas nos catro apartados 
anteriores: 

a) Partida con variación do importe incorporado 

Euros de 
Partida Destino Euros Variación (-) 

03432RI61000 Adquisición de terreos para 
uso público en Reboreda e 
Cedeira (1/03 - 5/02 - 1/01 - 

3/00-1/99-2/98-14/97)... -8.237,36 

b) Partida de remanentes incorporados suprimidas por asignación dos 
seus saldos a outras finalidades: 

Partida Destino Euros (-) 

03441RI62301 Bocas de rego (1 / 03 - 10/ 02 - 

1/01) ................................... .. 11.227,96 

O3442RI62500 Contedores, papeleiras e carros 
de limpeza (1/03 - 10/02 - 1/01 - 

3/00 -3/99 - 1/96) ................. .. 6.682,07 

03622RI62700 Carpa mercado (1 / 03 - 10 / 02 - 

1/01) ...................................... .. 13.222,27 

b) Partida que incrementa o remanente incorporado: 

Euros de 
Partida Destino incremento (+) 

03443RI62000 Adquisición e expropiacións 
cirneterio de Maño (1 / 03).... 8.237,36



d) Partidas creadas por variación/ supresión de saldos doutros 
remanentes incorporados: 

Partida Destino 

03222RI62300 Etilómetro para a policía local 
(1 / 03) .................................. .. 1.600,00 

03222RI62301 Cámara fotográfica para a poli- 
cía local / 1/ 02) ...................... .. 600,00 

03422RI62200 Adaptación do patio cuberto para 
aulas do conservatorio de música 
de Redondela (1 / 03) ................. .. 11.402,53 

03511RI61105 Construcción de pasarela peonil no 
río Alvedosa entre a alameda e a 
avenida Ernestina Otero, en Redon- 
dela (1 / 03) ................................. .. 17.529,77" " 

VOTACIÓN E DICTAME.-A Comisión Informativa de Economía, 
Facenda e Desenvolvemento Local, cos Votos favorables dos/ as Sres. / as 
Concelleiros/ as dos Grupos Municipais do PSdeG-PSOE (4) e do B.N.G. (2), e a 
abstención do concelleiro do PP Sr. Sánchez Santorio, dictaminou 
favorablemente a Proposta da Alcaldía transcrita, e na súa consecuencia estimou 
oportuno propoñer ó Concello Pleno a súa aprobación.- 

INTERVENCIÓNSJnicia o debate o concelleiro D° Manuel Conde 
preguntando ó grupo de goberno cales son as razóns polas que non destinan 
estas cantidades a amortizar os préstamos en vigor, xa que están demostrando 
que as necesidades que xustificaron a súa concertación non eran precisas. 
Considera que estamos ante unha forma ilóxica e irracional de gobernar. 

O Concelleiro delegado de Facenda responde explicando o cambio de 
destino das distintas partidas. O Concello podía optar por devolver os cartos e 
reducir a débeda, que é a postura do Partido Popular, pero considera máis 
convinte para o interese xeral, acometer novas inversións. 

No 2° turno de intervencións D° Manuel Conde insiste en que esta 
novación é un erro do equipo de goberno, as cousas hai que facelas no seu 
momeno, e se os gastos non resultan precisos, procede amortizar a débeda. 

VOTACIÓN E ACORDO: O Concello Pleno en votación ordinaria e por 
maioria dos seus membros presentes, sendo 11 votos a favor ( 8 do PSdeG-PSOE,

e 3 do BNG) e seis votos en contra (6 PP), acorda aprobar o dictame antes 
transcrito. 

6.- EXECUCIÓN DA SENTENCIA RECAÍDA NO RECURSO DE CASACIÓN N° 6562/1997. 

ANTECEDENTES 
Dictame da Comisión Informativa de Interior, de data 14 de marzo de 

2003, que transcrito dí: 

"Dase conta da proposta da Alcaldía que transcrita dí: 

"Coa finalidade de dar cumprimento á sentencia recaída no recurso de 
casación n°6562/ 1997, sobre declaración de nulidade de adxudicación do 
servicio de limpeza de edificios municipais, esta Alcaldía ven en 

PROPOÑER 
1°.- Resolver o contrato do servicio de limpeza de edificios municipais, 

que foi obxecto de cesión á empresa Almi, S.L. por acordo do Pleno de 31 de 
xaneiro de 2000, xa que logo a declaración da nulidade da adxudicación leva 
consigo a do mesmo contrato, de conformidade co artigo 65 do RDL 2/ 2000 de 
16 de xuño. 

2°.- Acordar a convocatoria dun novo concurso para a adxudicación do 
servicio de limpeza de edificios municipais. 

3°.- Por razóns de interese público continuarase a prestación dos servicios 
ola em resa concesionaria Almi, S.L. ata ue se roceda á nova adxudicación.P 

4°.- Unha vez adxudicado o novo contrato, proceder á liquidación do 
contrato asinado con ALMI, S.L., resolvendo: 

- A solicitude formulada pola empresa de data 20 de novembro de 2001 na 
que se pide a revisión e regularización do prezo do contrato baseándose no 
incremento do obxecto do contrato e en ter asumido a obrigación de satisfacer as 
cuotas á Seguridade Social dos traballadores adscritos o servicio, que a empresa 
cedente non cotizou no seu momento. A petición relativa ó incremento do 
obxecto do contrato debe ser estimada, e a petición relativa ás cuotas á 
Seguridade Social debe ser desestimada, polos fundamentos expostos no informe 
da Secretaria do Concello de data 27 de febreiro de 2003. 

- A solicitude de 26 de novembro de 2002 pola que a empresa solicita o 
incremento do I.P.C., que debe ser desestimada polos fundamentos expostos no 
informe de Secretaria antes mencionado.



-A posibilidade de indemnizar á empresa cesíonaria polos danos e 
prexuízos sufridos." 

A Comisión Informativa de Interior, en votación ordinaria e por maioría 
dos señores asistentes, coa abstención do Sr. Bastos Fernández, acorda 
dictaminar favorablemente a proposta transcrita. 

INTERVENCIÓNS: 

D°Manuel Conde está a favor da execución da sentencia, pero todo O 
expediente demostra que as cousas fíxeronse rematadamente mal, ó que hai que 
engadir os gastos derivados de abogado e procurador. Cando a empresa 
quebrou o Concello debía ter asumido a limpeza con persoal municipal. A 
xustiza pon as cousas no seu Sitio, e esta sentencia dálles un bo tirón de orellas. 

O concelleiro de Facenda contesta que o voceiro do Partido Popular non 
debe ter lido o expediente pois está totalmente confundido. Este asunto non ten 
nada que ver coa adxudicación feita neste mandato, senón coa primeira 
adxudicación. Rétalle a que poña sobre a mesa o informe xurídico do expediente. 

A proposta do Partido Popular suporía que o Concello tería que pagar 
unha cantidade moito máis elevada pola limpeza dos Colexios, pois ó persoal 
habería que aplicarlles o convenio colectivo do persoal municipal en canto ás 
retribucións, o que resultaría moi gravoso. 

No 2° turno de intervencións D° Manuel Conde afirma non coñecer 
ningún informe xurídico que sexa fe, pois sempre pode ser recurrido. 

D° Emilio González contesta que non se solicitou un informe xurídico 
para a adxudicación, senón que era o informe do propio expediente o que 
precisaba que non era esixible a clasificación da empresa; esta calificación do 
contrato, que foi impugnada, motiva a sentencia actual. Pero a pesar do fallo 
xudicial a calificación dO contrato resulta discutible, pois O secretario que 
informou no seu momento o expediente, continúa mantendo a súa postura. 

VOTACIÓN E ACORDO: O Concello Pleno por unanimidade dos 
presentes CO quorum da maioría absoluta do número legal dos membros da 
Corporación Sendo dezasete votos a favor (6 PP, 8 PSdeG-PSOE e 3 BNG), acorda 
aprobar O dictame antes transcrito. 

7.- APROBACIÓN DEFINITIVA ORDENANZA URBANÍSTICA 
REFERIDA A FIXACIÓN DE PARÁMETROS URBANÍSTICOS APLICABLES 
A ZONA DE SERVICIOS URBANOS ESTACIÓN, A PORTELA-CEDEIRA. 

Pola presidencia retírase este punto da Orde do día. 

FORA DA ORDE DO DÍA 
MOCION DA CONCELLEIRA DE BENESTAR SOCIAL E XUVENTUDE 

VOTACIÓN DA URXENCIA: O Concello Pleno por unanimidade dos 
seus membros presentes e co quorum da maioría absoluta, sendo dezasete votos 
a favor (6 PP, 8 PSdeG-PSOE e 3 BNG), acorda a declaración de urxencia deste 
asunto. 

ANTECEDENTES 
Moción da Concelleira de Benestar Social e Xuventude de data 17 de 

marzo de 2003, que transcrita dí: 

‘CONSIDERANDO que o goberno español se comprometera na 
Conferencia Mundial contra o racismo, a Discriminación Racial, a Xenofobia e as 
Formas Conexas e Intolerancia, celebrada en Durban (Sudáfrica) os días 31 de 
agosto a 8 de setembro de 2001, a adoptar medidas de prevención, educación e 
protección destinadas a erradica-lo racismo, a discriminación racial, a xenofobia 
e as formas Conexas de intolerancia nos ámbitos internacional, estatal, 
autonómico e local. 

CONSIDERANDO que o Estado español ten que trasponer a Directiva 
43/ 2000 da Unión Europea que trata sobre "a aplicación do principio de 
igualdade de trato das persoas independentemente da súa orixe racial e étnica" 
antes de xullo do 2003. 

TENDO EN CONTA que nos últimos tempos, diversas organizacións 
(Amnistía Internacional, a Asociación contra a Tortura, o Valedor do Pobo, 
Human Rights Watch ou SOS Racismo), así como organismo internacionais 
(Comité para a Eliminación da Discriminación Racial, Comité contra a Tortura, 
Comité para a Eliminación da Discriminación contra a Muller ou Comité dos 
Dereitos do Neno) teñen denunciado o aumento de casos _de tortura e malos 
tratos a inmigrantes e membros da minorías étnicas, como os xitanos, por parte 
de axentes do estado e particulares. 

TENDO EN CONTA as medidas da UE adoptadas en materia de loita 
contra o racismo. 

CO OBXECTIVO de contribuir a loitar contra o racismo, a discriminación 
racial, a xenofobia e o aumento de malos tratos a inmigrantes e xitanos. ..



O CONCELLO DE REDONDELA INSTA ó Gobemo español para que 
deseñe, aprobe e poña en marcha UN PLAN NACIONAL CONTRA O 
RACISMO que conteña, entre outras: 

a).- Medidas de carácter político, social, educativo ou de sensibilización, 
en relación coa comunicación e medios de difusión, para loitar contra actos e 
actividades que xeren conductas xenófogas e manifestacións públicas de 
rexeitamento contra os inmigrantes; para elimina-lo racismo, a discriminación 
racial, a xenofobia e as formas conexas de intolerancia no lugar de traballo, no 
seu acceso á sanidade, á educación, ás prestacións sociais, á vivenda, ó lecer, etc. 

b).- Medidas específicas para previ-la tortura e os malos tratos dos axentes 
do estado, así como as manifestacións conexas de racismo dentro das forzas de 
seguridade e da administración de xustiza: 

1.- A ratificación dos protocolos 4, 7 e 12 do Convenio Europeo de 
Dereitos Humanos e máis da Convención Internacional sobre a protección de 
tódolos traballadores inmigrantes e membros das súas familias 

2.- A incorporación ós regulamentos disciplinarios das forzas de 
seguridade -se aínda non está incluída- da agravante por racismo; a posibilidade 
de adoptar medidas para apartar provisionalmente do servicio directo a quen 
fora denunciado durante a investigación e unha guía de actuación para oficiais ó 
mando para sancionar a quen non denuncie ou encubra casos de abusos. 

3.- A promoción dos dereitos das víctimas mediante, por exemplo, a 
colocación de folletos informativos e pósteres en Varias linguas nas comisarías. A 
exposición nun lugar destacado en todas elas de información sobre o 
procedemento de presentación de denuncias. 

4.- A publicación de estatísticas periódicas sobre casos de racismo ou de 
denuncias de malos tratos levados a cabo polas forzas de seguridade (mortes 
baixo custodia, violacións e agresións sexuais de axentes do estado, uso excesivo 
da forza) onde exista un compoñente étnico, das investigacións internas abertas, 
dos expedientes disciplinarios abertos neses casos, das medidas cautelares 
adoptadas, das sancións que se establezan en caso de condenas, etc. 

5.- Medidas para vixiar e aValia-lo modo no que se levaron á práctica as 
reformas do Código Penal destinadas a combate-lo racismo dende a súa 
aprobación en 1996 (por exemplo o uso da agravante de racismo, etc.) Así 
mesmo, débense adoptar medidas para garantir que os axentes de policía e os 
tribunais investiguen exeitadamente a posible existencia de motivación racial nos 
malos tratos ou tortura, incluído o feito de que a orixe étnica fora o factor 
determinante da detención desa persoa.

6.- O estudio da posibilidade de establecer unha comisión de investigación 

dos casos de índole racista, como existen noutros países, e que estaría formada 
por persoas de recoñecida independencia, imparcialidade e experiencia nestes 
campos. ' 

7.- Medidas para que a violación e a agresión sexual cometidas por 
axentes do estado sexa considerada unha forma de tortura. A interpretación do 
Código Penal en relación coa tortura non debe ser máis restrictiva que a do 
artigo 1 da Convención contra a Tortura. 

8.- A adopción dun protocolo claro e detallado de actuacións nos 
procedementos e prácticas de detención que axustarán ás normas internacionais, 
como o Conxunto de Principios para a Protección de Tódalas Persoas Sometidas 
a Calquera Forma de Detención ou Prisión. Os detidos deben ter acceso ós seus 
familiares, avogados e médicos sen dilación. Debe existir un código de conducta 
nos centros de detención de extranxeiros e nas comisarías que regule o rexistro, 
traslado e custodia dos detidos. 

9.- Unha política activa de recrutamento de mulleres policías ou gardas 
civís para vixía-las mulleres detidas. 

10.- A adopción dun protocolo de actuación con directrices claras sobre o 
uso da forza e os medios de inmobilización en caso de expulsións de solicitantes 
de asilo, refixiados e inmigrantes. 

11.- A adopción de medidas que garantan tódolos dereitos dos nenos non 
acompañados, de conformidade coa Convención de Nacións Unidas sobre os 
Dereitos do Neno. 

12.- Medidas para unha maior formación en materia de dereitos humanos 
e de sensibilización respecto ó racismo de tódolos funcionarios encargados de 
facer cumpri-la lei, funcionarios xudiciais, de inmigración e forzas de 
seguridade. Así mesmo, é necesario un seguimento de cómo as prácticas 
profesionais teñen incorporado tales valores. 

No proceso de elaboración do pan e das extratexias deben participar, 
xunto coas autoridades pertinentes, representantes de grupos afectados, ONG e 
expertos que traballen sobre a cuestión do racismo e a administración de 
xustiza. Na súa elaboración deben procurar incluír metas mensurables e 
mecanismos de vixilancia." 

VOTACIÓN E ACORDO: O Concello Pleno por unanimidade dos 
presentes co quorum da maioria legal dos membros da Corporación sendo 
dezasete votos a favor (6 PP, 8 PSdeG-PSOE e 3 BNG), acorda aprobar a moción 
antes transcrito.



ROGOS E PREGUNTAS 
Non se formularon 

E, non habendo máis asuntos que tratar, pola Presidencia dase por 
rematada a presente sesión, sendo as vinteunha horas da data fixada no 
encabezamento en proba de todo o que, se extende a presente acta, que se 
inscribiu no Libro dende o folio dezaoito do Papel Timbrado da Comunidade 
Autónoma de Galicia, Serie A n° 1176670 ata a volta do folio vintetrés, Serie A n° 
1176675, de todo o que como Secretaria do presente Acto, dou fe. 

O Alcalde A Secretaria 

Asdo: Xaime Rei Barreiro Asdo: Ana Isabel del Cerro del Río


